
COMUNE DE COSSOINE

Provintzia de Tatari

COPIA
DELIBERATZIONE DE SA GIUNTA COMUNALE

Numeru 18 De su 15-03-2023

Ogetu: ISVILUPU CUMPETENTZIAS INFORMATICAS E
TZERTIFICATZIONE RELATIVA A FAVORE DE SOS
TZITADINOS. ACOLLIDA PROPOSTA E CUNTZESSIONE
PATROTZINIU.

S'annu duamigia e bintitres sa die bindighi de su mese de martzu a sas 19:45, in
modalidade dae tesu, cunvocada cunforma a sa lege, s’est reunida sa Giunta pro deliberare
subra de sas propostas cabidas in s'ordine de sos traballos aunidu a s’avisu de
cunvocatzione.

De sos Segnores chi cumponent sa Giunta Comunale de custu Comune:

Sassu Sabrina Sindigu P
Senes Massimiliano Salvatore Vitze Sindigu P
Carboni Alice Assessore A
Pischedda Salvatorica Isabella Assessore P

nde resurtant presentes n. 3 e ausentesn. 1 .

Leat sa presidentzia su Segnore Sassu Sabrina in calidade de Sindigu assistidu dae su
DUT. SEGRETARIU COMUNALE CARTA GIANCARLO

Su Presidente, averiguadu su numeru legale, decrarat aberta sa setziada e invitat sa
Giunta Comunalea averiguare e a leare sas determinatziones propias subra de sa proposta

de deliberatzione indicada in ogetu.

| Luego esecutabile |S | Sugeta a ratifica N

Su Sindigu decrarat aberta sa dibata subra de s’argumentu in ogetu iscritu a manera
regulare in s’dédine de sos traballos,



SA GIUNTA COMUNALE

Premitidu chi su Sindigu, in calidade de Presidente de sa Giunta, at apostivigadu sa
convocatzione de una setziada de sa Giunta Comunale in data de oe in modalidade

dae tesu;

Averiguadu a incuru de su Segretariu Comunale regente, chi totu sos presentes

partétzipant a sa setziada de sa Giunta in modalide dae tesu;

Averiguadu in antis, dae su Segretariu Comunale, chi su cullegamentu in
videocunferéntzia est idoneu a garantire sa possibilidade de averiguare s’identidade de
sos partetzipantes a sa setziada chi interbenint in videocunferéntzia, a permitere
un‘acumprida regulare de s’adunantzia, a averiguare e proclamare sos resurtados de
sa votatzione e a permitere a su Segretariu, de dislindare a manera ladina cantu est

decraradu e deliberadu durante sa setziada;

Premitidu chi custa amministratzione comunale cheret intzentivare, promovere e
isparghinare s'imparu de sos elementos de base e s’achisitzione de sas cumpeténtzias

informaticas semper prus netzessarias in unu mundu interconnessu e globale;

Consideradu chi s’isvilupu de sas cumpetentzias informaticas tra sos tzitadinos de
onni fascia de edade rapresentat unu presupostu fundamentale pro acréschere
s’atzessibilidade e su gosu de servitzios online noos, incluidos puru cussos frunidos dae
su Comune e dae sas ateras amministratziones publicas, impinniadas in unu percursu

de transitzione digitale;

Rilevadu chi su cuntestu mudadu in su cale operat puru s'amministratzione publica
rechedit, duncas, un‘impinnu comune de sas istitutziones a manera chi si potzat barigare
su “gap” esistente tra sa dimanda e s’oferta de sos servitzios digitales, in ue est rechesta

s’afortiada de sas cumpeteéntzias;

Bida sa nota de sa sotziedade "La Nuova Scuola Internazionale SRL” pervénnida a
s’'ente prot.n°6279 de su 01/12/2022, chi proponet una tzertificatzione informatica
(ECDL -ICDL reconnotas ACCREDIA) valida e de podere impitare comente valore
annantu in ambitos diferentes, umpare a unu progetu formativu modulare, adatu siat
a chie s’acurtziat pro sa prima borta a su computer achisende una cunfidéntzia
adecuada, siat in sa cumpletesa sua a chie diat chérrere achisire una cumpeténtzia de

traballu ampra finas a sa tzertificatzione professionale de sas capatzidades propias, e

duncas proponet progetos formativos diferentes dedicados a esigéntzias ispetzificas;

Sutalineadu chi non solu in su Comune de Cossoine, ma puru in sos comunes a curtzu
paret difitzile acollire ofertas de formatzione in ambitu informaticu indiritzadas a unu
fascia ampra de tzitadinos de onni edade e, duncas, cussos chi diant éssere interessados,
diant podere aere dificurtade a andare a sos logos (de soélitu Comune cabulogu de

provintzia e sos comunes prus mannos) in ue sunt presentes custas oportunidades;

Riténnidu, duncas, chi sa proposta formativa mentovada, at puru unu valore sotziale,
ca sena duda contribuit a ismanniare s’oportunidade de una partetzipatzione prus

manna de tzitadinos residentes;

Valutadu, puru, chi non sunt prevididas ispesas a carrigu de su Comune, mentres
paret vantagiosa sa proposta de un’oferta formativa in loco, favoressende in custa
manera sa partetzipatzione de sos tzitadinos pro su restu avantagiados puru dae
un’ateru giuamentu de sa minimadura de su 50%;

Atesu chi, pro sas resones giutas torra in subra, paret giustu reconnoschere su
patrotziniu e autorizare s'impitu de su logo comunale pro sa realizatzione de

s’initziativa in chistione;
Pretzisadu chi:
- Su patrotziniu est una forma simbolica de adesione cun sa cale, in custu casu, su

Comune de Cossoine, dat su sutennu propiu cun assotziu de magine a custa singula

initziativa mentovada in subra;

- su Comune de Cossoine at a abarrare angenu a cale si siat raportu o obligu chi
si diat costituire tra s’organizadore de sa manifestatzione e ateros e non si leat, dae
cale si siat puntu annotu, peruna responsabilidade in méritu a s’organizatzione o a
s’acumprida de s’initziativa de sa cale semus tratende;

Recramadu su Regulamentu Comunale in vigéntzia pro sa cuntzessione de su
patrotziniu, contributos o giuamentos pro manifestatziones culturales, aprovadu cun

Deliberatzione de sssu Consigiu Comunale n°26 de su 27/07/2022;

Bidu s’Istatutu Comunale;

Reconnotu chi, cunforma a su 1° comma de s’articulu 49 de su D.Lgs. n° 267/2000,
subra de sa proposta de custa deliberatzione est istadu achisidu solu su parre a favore
in ordine a sa regularidade técnica de su Responsabile de s’Area Servitzios a sa
pessone ca custa proposta non cajonat perunu impinnu de ispesa e/o minimadura in

intrada;

Atestada sa regularidade e curretesa de s’atzione amministrativa cunforma s’art. 147
bis de su D.Lgs.18.08.2000, n°. 267 e mudaduras imbenientes;

cun votatzione a favore de sos presentes e totu de acordu,
DELIBERAT

De cuntzédere su patrotziniu a titulu no onerosu a favore de s'initziativa proposta,
reconnoschende-nde su valore sotziale, de cursos de informatica a sos tzitadinos chi

ant sa residéntzia in su Comune de Cossoine.

Custu verbale est leghidu, aprovadu e sutascritu.

SU SEGRETARIU COMUNALE Su Presidente
F.du DUT. CARTA GIANCARLO F.du Sassu Sabrina

Cunforma a s’art. 49 de su Dlgs. n. 267/2000 SESPRESSAT Parre:

A Favore in ordine a sa REGULARIDADE TECNICA

Su Responsabile
F.du CHESSA SILVANA

TZERTIFICADU DE PUBLICATZIONE

Su sutascritu Responsabile de su Servitziu tzertificat chi copia de sa presente deliberatzione est
istada publicada, in data de oe, pro b’abarrare 15 dies sighidas in su giassu Web istitutzionale de
custu Comune atzessibile a su publicu (art. 32, comma 1 de sa lege 18 de lampadas 2009, n. 69)
Cossoine, su 15-03-2023 . .

SU RESPONSABILE DE SU SERVITZIU

F.du DUT. CARTA GIANCARLO

Su sutascritu, bidos sos atos de ufitziu,

ATESTAT
Custa deliberatzione est divénnida luego esecutabile su 15-03-2023 cunforma a
s’art. 134 comma 4 de sa L. 18.08.2000 n. 267/2000.

Cossoine, su 15-03-2023 .
SU SEGRETARIU COMUNALE
DOTT. @100 @

COPIA CUNFORME A S’ORIGINALE PRO IMPITU AMMINISTRATIVU E DE UFITZIU DE SA
DELIBERATZIONE DE SA GIUNTA COMUNALE N.18 de su 15-03-23

Cossoine, su 15-03-2023

SU SEGRETARIU COMUNALE
DOTT.@28 . ... @

